
жас маманды спорт жаңалықтарын жазуға жұмсайды. Ол спортты біле ме, білсе, қаншалықты, 
доп пен шайбаны айыра ала ма – ештеңесін ескермейді. Сондықтан да қазақ газеттеріндегі спорт 
жаңалықтарының деңгейі тым төмен. Сараптама материал жоқ. Статистиканың өзін əңгіме ғып, 
көлдейкөлдей етіп береді. Спортты сүйетін, оның мəліметтерінен лəззат алатын жанкүйер 
ретінде мен бұған еш қанағаттанбаймын» деп, спорт журналисі Есей Жеңісұлы да осы бір басты 
мəселені баса айтты. [3] 

Журналистердің сөз еркіндігі, ол бір мəселе. Қандай да тақырып болмасын, астарын ашып, 
айқындап, «Неге? Не себептен?» деген сұрақтардың жауабын біле тұра оны халыққа жеткізе 
алмау. Жабулы қазанның қақпағын ашпай қалдыру. Шындық айтып, шыншыл бола алмайтын 
уақыт. «Былай тартса өгіз өледі, былай тартса арба сынады». Спорт саласында түйіні шешілмей 
күрмеулі тұрған мəселелер жетіп артылады. Батылдығы жетпеді деп журналистің жағасынан 
алуға бола ма? Әрине жоқ, бірақ ақ пен қараны айқындайтын уақыт келері анық.  

«Бізде спорт журналисті деген арнайы мамандық жоқ. Оған адамдар кездейсоқ келуде. 
Мəселен, мен спортты жақсы көрмегенде журналист те болмас едім. Бізде жақсы спорт 
материалын жазатын саны шектеулі басылымдар бар. Бұл басылымдардың бас редакторлары 
спорт жайында жақсы біледі. Бірақ, мақаланың сапалы болып шығуы үшін бақылау жеткіліксіз, 
оған сонымен бірге кəсібилік те керек. Жақсы спорт журналисі жаңалықты көпшілікке тек 
жеткізіп қана қоймайды, ол сонымен бірге жаңалықты талдап, екшейді де. Бізге ешқандай жағдай 
жасалмайды. Мəселен, түрлі спорттық шараларда шетелден келген спорт журналистеріне арнайы 
баспасөз орындары беріледі, қазақстандық спорт журналистеріне ондай орын тұрмақ, спорт 
жанкүйерлерінің арасынан да орын тимейді,  дейді  Қазақстандағы осы тақырыпты 8 жылдан 
бері зерттеп келе жатқан журналист Леонид Юрьев.[4] 

Жалпы, атқаратын жұмыс қыруар. Талантты журналистер, кəсіби мамандар бар. Мемлекет 
тарапынан қолдау көрсетіліп, осы əлемді байланыстыратын спорт саласын қолға ерте ме кеш пе 
алары анық. Оған түрткі болатын себептер де бар. Спортшыларымыз қазақ жұртын күн сайын 
керемет жетістіктерімен қуантуда. Біздің мақсат спортшы мен жанкүйердің арасын үзбеу, 
байланысты сақтау. Бұқаралық ақпарат құралдарын бəсекеге қабілетті қыламыз десек алдымен 
өзімізден бастаған жөн. 
  Ең бастысы дұрыс жолды білеміз. Кемшіліктер жөнге келіп дұрысталатынын да білеміз. 
Ендеше тек еңбектену керек. Қазақ спорт журналистикасының сол кезде ғана болашағы жарқын 
болары хақ. 

Пайдаланған əдебиеттер тізімі: 
1 https://kk.wikipedia.org/wiki/Qazsport 
2 https://egemen.kz/article/179440sportdgurnalistikasynynhdgaykuyi talqylandy 
3 https://qazaquni.kz/2011/04/14/6757.html 
4 https://www.azattyq.org/a/1183972.html 

   ӘЛЕУМЕТТІК ЖЕЛІНІҢ ДӘСТҮРЛІ БАҚ-ҚА ОҢ ЖӘНЕ КЕРІ ӘСЕРІ 

Жұматаев  Еркін, 

    Л.Н.Гумилев атындағы ЕҰУ, Журналистика жəне саясаттану факультетінің  докторанты, 

           Әлемдік ғалымсарапшылардың пікірінше, қазіргі жахандық заманда журналистиканың  
ақпараттық функциясы  негізгі маңыз атқаруда. Бұл тұжырыммен келіспеуге болмайды. Өйткені 
басты тұтынушы  жер жахан тұрғындары үшін дүниежүзінің əр түкпірінде болып жатқан саяси, 
экономикалық, қаржылық, əлеуметтік, қоғамдық, ғылыми, мəдени, жарнамалық, спорттық, 
қылмыстық, ауарайы туралы ақпараттар күнделікті қажеттілікке айналды. Әлемнің кезкелген 
нүктесінде болған жақсылыжаманды жаңалық орын алған сəттеақ планетамыздың негізгі 
орталықтарына ілезде тарап үлгереді. Бұрындары газетжурнал,радио, телевизия, ақпарат 
агенттіктері арқылы жария болса, бүгінде ғаламтордың жедел ақпарат жеткізу мүмкіндіктері 

қосылды. Зерттеуші Э. Тоффлердің «Компютерлік технологиялар мен ақпараттық жүйелер жаңа 
заманның символдары, олар зауыт фабрикаларды əкелген индустриялдық қоғамды 
алмастыратын болады» [1.с.34]деген пікірі дəл болып шықты. Бұған дейін əлемнің бір елінде 
болған саяси,қоғамдық төтенше оқиғаны жасырып, кең таратпауға тосқауыл жасалатын. Бұл 
күндері ғаламтор мұндай тосқауыл əрекеттерінің бытшытын шығарды. Болған оқиғаны ресми 
ақпарат құралдары жариялағанша, əлеуметтік желілер ақпаратты да таратып, түсірілімді де 
көрсетіп,керек десеңіз əртүрлі деңгейдегі сараптамасын да жасап тастайтын деңгейге жетті. 
Сондықтан ақпаратты жасырып қалу деген ұғым  жойылып барады. Қазір БАҚнан гөрі 
ғаламтордағы əлеуметтік желілер  ақпаратты тез тарататын болды. Бүгінде түрлі 
телекоммуникациялық, байланыстық мобильді жедел тарату  құралжабдықтарының  жетілуі мен 
қол жетімділігінің нəтижесінде  болып жатқан оқиғаны нақты куəгер, яғни  сол жерде тұрған кез
келген  адам əпсəтте жариялай алады. Белгілі зерттеуші Д.Нэсбиттің атап өтуінше, 
«Ғаламтордағы əлеуметтік желілер əр азаматтың өз үкіметінің қаншалықты тиімді жұмыс істеп 
жатқанын белсенді жəне нəтижелі қадағалауына мүмкіндік беріп отыр.» [2.с.15] Халықаралық 
жəне еліміздің сарапшылары жүргізген əлеуметтік зерттеулер бойынша, бұрыңғы көрермен мен 
оқырманның орынын ғаламтор тұтынушысы алмастыра бастады. Сол тұтынушы жаппай орын 
алған оқиға туралы ақпаратты БАҚтан емес, тез тарататын болған соң, ғаламтордағы əлеуметтік 
желіден көруге көшті. Бұл БАҚ үшін жаңа бəсекелестіктің дабылы қағылғанын көрсетеді. 
Зерттеуші С.Браславецтің ойынша, тіпті « Қазір əлеуметтік желіні БАҚтың жаңа түріне қосамыз 
ба деген пікірталас қызу жүріп жатыр.» [3.с.125] 

          Сонымен ақпарат саласының алдында заман ағымына сай қандай жаңа талаптар мен 
бəсекеге қабілеттілікті арттыру міндеттері пайда болды. Енді осы сауалдарға жауап іздеп көрсек. 
Біріншіден, жедел ақпарат тарату бəсекесіндегі ғаламтордың жылдамдығынан қалыспау. Ол үшін 
БАҚ саласын үйлестіретін  əкімшілікбасқарушылық жүйе , оқиғаға қатысы бар мекемемен 
бірлесіп таратылатын шұғыл ақпараттарға байланысты тез шешім қабылдап, ақпарат құралдарын 
мобильді үйлесімді кəсіби əрекетке жедел бағыттай білуі тиіс. Мəселен, бізде кейбір шұғыл 
ақпараттарды БАҚ, əсіресе мемлекеттік БАҚ тексеріп саралауға ұзақ уақыт жіберіп алады да, кеш 
жариялайды. Ал əлеуметтік желілерден сол оқиғаға байланысты түрлі ақпараттар тарап үлгереді. 
Екі ортада ресми БАҚтан ақпарат келгенше, халық арасында алаңдаушылық пайда болады. 
Ақпараттық дүрлігіс қалыптасады. Мұндай сəтті ел ішіндегі түрлі саясиəлеуметтік топтар  
дүрбелеңге айналдырып, мемлекеттің қауіпсіздігіне,елдің тыныштығына да қауіп төндіруі 
ықтимал. Ресейлік зерттеуші В. Тоискиннің « виртуальды қоғамдастық нақты өмірге  енді,ол 
əлеуметтік топтарға жүйелі ықпал ете алады»[4.с.25] деген пікірі де орынды.  Мəселен, 2016 
жылы 18 шілдеде Алматыда орын алған аудандық ішкі істер басқармасына жасалған шабуыл 
кезінде ақпараттық дүрбелең қалыптасты. Әлеуметтік желілерде Алматыда бір топ лаңкестер 
көшеде кетіп бара жатқан  адамдарды атып,қырып жатыр екен деген ақпарат пен жеке 
адамдардың лаңкестік оқиғаны түсірген видеосы тез тарап үлгерді. Бұған қоса əлеуметтік 
желілерден Алматы тұрғындары сақ болыңыздар, көшеге шықпаңыздар , лаңкестік оқиғалар 
болып жатыр деген хабарламалар тез тарады. Елорда мен еліміздің басқа өңірлерінің тұрғындары 
Алматыдағы туыстарына, таныстарына алаңдап, дүрлігісе бастады. Сол сəтте бəріміз ресми 
телеарналар мен радиоларды қосып,газеттер мен ақпараттық сайттарды ақтарып, ресми 
мекемелердің түсініктемесін көруге, тыңдауға асықтық. Өкінішке қарай, күндізгі 1011 
аралығында болған оқиға туралы ақпаратпен ІІМнің ресми түсініктемесін түстен кейін ғана 
телеарналар мен ақпарат агенттіктері тарата бастады. Телеарналардың кешігу себебін 
профилактикалық шарадан деп түсініктеме берілді. Алайда,телеарналардың эфирге шықпаса 
да,өздерінің ғаламтордағы сайттары арқылы ресми ақпарат пен түсініктемені жедел берулеріне 
мүмкіндіктері болды. Бірақ ол мүмкіндікті тиімді пайдалана алмады. Ресми мекемелерде жедел 
түсініктеме бере алмай кешікті.Олардан түсініктеме ала алмаған соң, ақпарат агенттіктері де, 
радиоларда  тез ақпар бере алмады. Осының барлығы ақпараттық дүрбелең туғызды. Бұл оқиға 
cол тұста жаңадан құрылған ақпарат министрлігіне де , ІІМне де үлкен сабақ болды. Бұдан кейін 
ақпарат министрлігі барлық министрліктерден кезкелген оқиғаға байланысты жедел түсініктеме 
беруді талап ете бастады. Әлеуметтік желілерде министрліктердің беттері де ашылды, 
министрлердің парақшалары пайда болды. 

             Екіншіден, ақпарат құралдары кезкелген төтенше оқиғаға байланысты жылдам əрекет 
ету тетіктерін алдынала жасақтауды қолға алуы қажет. Жедел түсірілім жасайтын тəулік бойы 
кезекшілік ететін мобильді топтар əрдайым сақадайсай болулары керек. Барлық ақпарат 
редакциялары осы топты тікелей эфирде жедел хабар тарататын телекоммуникациялық 
мүмкіндіктермен қамтамасыз етулері тиіс. Қазір барлық республикалық арналарда шағын 
жылжымалы телестудиялар бар, сол техниканы андасанда емес күнделікті басты оқиғаға 
байланысты (тек төтенше ғана емес, саяси, экономикалық, əлеуметтік, мəдени, спорттық 
оқиғалар) пайдалануды, тікелей қосылымдар жасауды  қарапайым үрдіске айналдыру керек, бұл 
біз ойлап тапқан жаңалық емес, барлық əлемдік жетекші арналардың жаңалықтар қызметінде 
қалыптасқан жұмыс. Телеарналардағы техникалық профилактикалық шараны жедел тоқтату 
жолдары алдынала қарастырылуы керек. Мұндай жағдайда барлық телеарналардың сайттары 
жедел жұмыс істеу режиміне көшуі тиіс. Оларда əлеуметтік желілер сияқты сол сəтте ақпарат 
тарата алады, сол мүмкіндікті дөп пайдалану керек. Сонда ақпарат тарату жағынан телеарналар 
əлеуметтік желілерден еш қалыспайтын болады. Тағы бір назарда ұстайтын жайт, барлық БАҚ 
жедел жəне эксклюзивті дайындалған материалы болса, əлеуметтік желіні пайдаланып, бір оқпен 
екі қоян атып, беттері арқылы сайттарының жүктемесін көрсетіп жариялым жасауға толыққанды 
мүмкіндігі бар. Қазір кезкелген адам əлеуметтік желідегі  парақшасы арқылы  видео мен мəтінді 
жедел жариялай алады жəне тікелей эфирге де шығатын болды. Бұл арада БАҚ журналистері  тек 
сапа мен кəсібилік жəне жеделділік арқылы əлеуметтік желідегі қарапайым адамнан оза алады. 

           Үшіншіден, барлық министрліктер мен мемлекеттік мекемелер БАҚна болған кезкелген 
оқиғаға байланысты жедел ақпарат пен түсініктеме беруді негізгі міндеттеріне айналдыруы 
қажет. Бұл өркениетті елдердің барлығында қалыптасқан талап. Халыққа,азаматқа, қарапайым 
салық төлеушілерге қызмет ететін мемлекеттік мекемелер ел алдында жедел түсініктеме жасап, 
орын алған ахуал төңірегіндегі түрлі  алаңдаушылықты болдырмаудың алдыналу керек. 
Сондықтан   министрліктер мен ведомстволар  БАҚ  жəне қоғаммен ашық қатынас орнатуға, 
жедел ақпарат алмасуға , түсініктеме беруге, елдің кезкелген  азаматымен ғаламтордағы 
сайттары арқылы сұрақжауап тəсілімен тікелей байланыс жасауға  көшулері керек. Бұл ашық 
қоғам жүйесі атқарушы үкіметке де, халыққа да тиімді, екі арада пайда болған түйткілді жедел 
шешуге де септігін тигізеді. Мəселен, 2016 жылдың көктемінде еліміздің кейбір өңірлерінде  жер 
мəселесіне қатысты заңға өзгерістер енгізуге байланысты  тұрғындар митингіге шығып, өз 
талаптарын жария еткені белгілі. Осы оқиға кезінде сол  қалалар мен өңірлердің басшылықтары 
халықтың алдына шығып, талаптарды тыңдап,оны заң шығарушы органға жеткізетіндерін 
айтқаннан кейін, митингілер бейбіт түрде тарқады. Халықтың пікірі парламентке, үкіметке, 
мемлекет басшысына жеткен соң, заңдағы дау тудырған өзгеріс кері қайтарылды. Сол уақытта  
əлеуметтік желілер арқылы ел тұрғындары болып жатқан оқиға туралы жедел ақпарат алып, 
видеотүсірілімдерді көріп отырды. Өкінішке қарай тағы да ресми телеарналар мен газеттер, 
сайттар ресми түсініктемелерді жылдам бере алмады. Ол жолы жергілікті биліктің халық алдына 
бірден  шығып түсініктеме беруінің нəтижесінде дүрлігудің алды алынды. 

       Төртіншіден, тележаңалықтардың берілу форматын, ішкі мазмұнын өзгерту қажет. Енді құр 
ақпарат тарату емес,оны сараптау, талдау жағына  мəн берілсе көрермендерді əлі де телеэкран 
алдында ұстауға болады. Мəселен, күннің өзекті 34  тақырыбын ғана іріктеп алып, соларды жан
жақты сарапшылармен пікірталас өрбіту арқылы талқыласа,жаңалықтарды халық қайта көре 
бастайды. Өйткені барлық телеарналардағы негізгі жаңалықтар кешке эфирге шығатыны белгілі. 
Оған дейін елдегі жəне шетелдегі жаңалықтардың барлығын ғаламтор арқылы тұтынушы біліп 
алады. Сондықтан оған жаңалықтарды көру қызықты болмай қалады. Ал егер белгілі бір ақпарат 
кең талданып, кемшілігі мен жетістігі бүгешігесіне дейін  сараланатын болса,онда сол ерекшелігі 
үшін мұндай жаңалықтарға қызығушылық пайда болады. Қазір мұндай тəжірибе АҚШ 
телеарналарында жүзеге асырылған. Кешкі жаңалықтар күннің негізгі тақырыптарын жанжақты 
пікірталас өрбітіп, талдап тастайды. Соның арқасында бұл елде тележаңалықтардың рейтингі əлі 
түсе қойған жоқ.   

              Бесіншіден, қалыптасқан ақпараттық тілдік стиль мен публицистикалық ерекшеліктері 
бар БАҚ  əлеуметтік желідегі тым қарабайыр жəне қате өріп жүретін кемшіліктерден əрдайым 
жоғары тұруы керек. Әлеуметтік желідегі сияқты қалай болса жаза беруге болады екен деп 

журналистер өздерінің кəсіби тілдік жазу мəнерлерін төмендетіп алмаулары қажет. Сауатты 
жазылған мəтінненақ журналистің сапалы қолтаңбасы өзіненөзі ерекшеленіп,менмұндалап 
тұруы тиіс. Әзірге тілдік жəне жазу  сауаттылығы жағынан өкінішке қарай əлеуметтік желі көп 
ақсап тұр. 

              Қазіргі күндері қоғамның талабына сəйкес, əлеуметтік желілерде өткір талқыланып 
жатқан түйткілді мəселелерге  атқарушы үкіметте бірден назар аударатын болды. Мысалға, 2017 
жылы азаматтарды уақытша тіркеу мəселесіне байланысты халыққа қызмет көрсету 
орталықтарында орын алған кезектер туралы əлеуметтік желілер де, ақпарат құралдары да 
жаппай көтеріп еді, үкімет мəжілісінде дереу қаралып, арнайы министрліктерден жіберген 
кемшіліктерді тез жөндеу талап етілді. Мұндай мысалдарды көп келтіруге болады. Соңғы 
жылдары əлеуметтік желілердің тікелей ықпал етуімен БАҚ халық пен үкімет арасындағы көпір 
міндетін қайтадан еске түсіре бастады.  Әйтпесе, əсіресе ресми БАҚ тек қана  жарқын жетістіктер 
мен  мемлекеттік түрлі бағдарламалардың орындалуын  жарнамалаудан аса алмай қалып еді. 
Олардың өз тұтынушысы алдындағы беделі де түсіп кеткені белгілі. Қорытынды 
түйініміз,əлеуметтік желілер БАҚның заман талабына сай өзгеруіне жəне  бəсекелестік қабілетін 
арттыруға тікелей əсер етіп жатқаны өмір шындығы. 

Қазіргі уақытта жаңарған идеология Қазақстанның аймақтарында қарқынды дамуда, 

сондықтан аймақтық БАҚтың рөлі қазақ елінің қоғамдықсаяси өмірінде үлкен маңызға ие. 
Жалпы, аймақтық БАҚты зерттейтін əлеуметтанушылардың мəліметтерін алдынала зерделеу 
барысында соңғы онжылдықта жарық көрген қазақ газеттерінің үлесі, барлық бұқаралық ақпарат 
құралдарына қатынасы 15,7%, облыстық (облыстық, республикалық)  47,8%, қалалық жəне 
қалалық аймақтық  12,3%, аймақаралық (бірнеше көршілес облыстарға бөлінген [11,315б]. 
Осылайша, облыстардағы заманауи ақпараттық кеңістіктегі «өсу нүктелері», дегенмен, көпшілігі 
шағын қалалар мен қалаларда емес, облыстық, облыстық, республиканың орталықтарда 
орналасқан. 

